
Xabier Pérez Igrexas, en calidade de portavoz do Grupo Municipal do
Bloque Nacionalista Galego (BNG) no Concello de Vigo, ao abeiro do
estabelecido no Regulamento Organico do Pleno e da restante
normativa aplicabel, eleva ao Pleno da Corporacion para o seu debate
a seguinte

MOCION

RELATIVA A REIVINDICACION DO DIA 25 DE NOVEMBRO E A NECESIDADE
DE IMPULSAR COMPROMISOS ECONOMICOS E ORZAMENTARIOS PARA
GARANTIR A ATENCION A VIOLENCIA MACHISTA

EXPOSICION DE MOTIVOS:

A violencia machista é o problema mais importante que afecta a vida das
mulleres na nosa sociedade. Unha violencia que, malia os intentos de negala
ou homologala a calquera violencia que impulsan as posicidéns retréogradas da
dereita e da extrema dereita, é consecuencia dun sistema de dominacién social
contra as mulleres, o patriarcado. Fronte a efemérides e datas sinaladas que
se converten en rituais e baleiras de contido, a loita contra a violencia
machista debe ser unha prioridade politica, social e institucional de primeira
orde manifestada en propostas concretas que melloren a aplicacion e
desenvolvemento das leis e dos seus instrumentos.

Desde que o inicio das estatisticas no ano 2003, computanse mais de 70
mulleres asasinadas na Galiza, unha cifra que temos que ser conscientes de
que é incompleta pola limitacion ao longo do tempo das categorizacions dos
feminicidios e pola invisibilidade na que ainda quedan moitos casos pola
situacién de especial vulnerabilidade das vitimas. No que vai de 2024, o
feminismo galego convocounos d&s ruas para mobilizarnos xa contra tres
feminicidios. En outubro o terrorismo machista acabou coa vida de Fadoua
Akkar, asasinato que deixa tamén unha vitima de violencia vicaria, unha
crianza de 13 anos; en agosto saimos as ruas ante o feminicidio de Mercedes

Rios Muniz, de 74 anos e en marzo contra o asasinato de Andrea Yturry Alave,
de 25 anos, que deixaba tamén unha crianza.

E incuestionable a existencia da violencia machista e o seu forte impacto no
noso pais. No que vai de 2024 xa acadamos a mesma cifra de feminicidios que
no ano 2023. Os feminicidios son a consecuencia mais extrema dunha violencia
que no ultimo ano enteiro deixa mais de 1400 ordes de afastamento, 7795
casos activos en Viogen, do que 3231 contan con proteccion oficial, ou mais de
900 delitos conecidos contra a liberdade sexual, o maior nimero e o maior
aumento de toda a serie histérica (un 20%).

Ante esta situacién observamos con preocupacién como as cifras se asumen
cada vez mais como parte do dia a dia, normalizdndose no lugar de
escandalizar. A isto contriblen os discursos negacionistas e banalizadores,
mais tamén aqueles que procuran situar a violencia machista como algo
individual ou inevitable, cando existe unha resposabilidade colectiva,
institucional e social, a de protexer os dereitos humanos e a vida das
mulleres.

E preciso, polo tanto, avaliar que podemos facer para evitar o avance da
violencia machista e dos feminicidios. Galiza conta cunha lei pioneira, a Lei
11/2007, do 27 de xullo, galega para a prevencion e o tratamento integral da
violencia de xénero, que inclie medidas integrais para a sensibilizacion, a
prevencion e o tratamento da violencia de xénero, asi como a proteccién e o
apoio as mulleres que a sofren. Porén, hai aspectos desta lei que non se
cumpren ou que non se desenvolven e nos que se esta a fallar.

Un destes aspectos é o da atencion psicoldxica, absolutamente fundamental
para que as vitimas poidan romper coa espiral de violencia e para que se
recuperen. Desde hai dezasete anos a lexislacion contempla que este servizo
se preste de maneira integral e como parte da Atencién Primaria. Porén, isto
non é unha realidade e os programas de atencion psicoldxica que se prestan a
través da colaboraciéon co Colexio de Psicoloxia ou a Fundacién Meninos, sendo
moi importantes e axudando a moitas mulleres, chegan apenas ao 20% das
vitimas e tefien limitadas as suas sesions.

Outro aspecto fundamental para a loita contra a violencia machista é reforzar
os recursos de proximidade, como son os Centros de Informacién & Muller, que

se ben son de titularidade municipal, € a Xunta de Galiza quen delimita os
requisitos que deben cumprir para a sua creacién, os seus principios de
actuacion e as suas funcidons e contrible ao seu financiamento. Malia ser unha
demanda histérica do municipalismo e das traballadoras destes centros, a
Xunta de Galiza segue sen abordar unha mellora do seu financiamento, a
fixacidn de rateos minima de persoal e a ampliacién de categorias profesionais.

Finalmente, cdmpre sinalar a preocupacion ante importantes pasos atras no
simbdlico e na articulacién do sistema de proteccién as vitimas que esta a dar
0 goberno do Partido Popular. Despois da supresion da Secretaria Xeral de
Igualdade e de rebaixar o seu rango institucional, o goberno da Xunta avanza
na privatizacidon dos novos recursos aos que obriga o marco estatal de loita
contra a violencia sexual malia transferirselle fondos europeos para a sua
creacion. Unha decision intolerable, que vai precarizar a atencidon as vitimas e
ante a que sbé cabe sinalar que a violencia machista non é un negocio para
seguir engordando os beneficios de empresas multiservizos.

Cada 25 de novembro debemos homenaxear as miles de mulleres e de
colectivos de mulleres grazas aos que a violencia machista estd no centro do
debate politico e a Unica maneira de o facer é comprometernos con mais
avances.

Por estes motivo, cdémpre que a Corporacion Municipal de Vigo
reafirme o seu compromiso na loita contra a violencia machista,
rexeitando calquera discurso banalizador ou negacionista asi como
calquera retroceso que elimine ou privatice recursos do sistema de
proteccion e atencidén as vitimas e anima a vecinanza da noas cidade a
secundar as mobilizaciéns do movemento feminista.

Por todo o anterior, o Grupo Municipal do BNG propdén ao Pleno do Concello de
Vigo a adopcién dos seguintes

ACORDOS:

Primeiro.- Instar & Xunta de Galiza a adoptar prioritariamente as seguintes
medidas:

A) Aprobar e dotar orzamentariamente un plan de reforzo dos recursos e
persoal necesario para poder prestar a atencion precisa a saude mental na
sanidade publica e dar cumprimento ao mandato de prestar a atencion
asistencia psicoléxica para vitimas de violencia como un servizo de atencion
primaria, en coordinacidn coa atencidon especializada nas areas sanitarias.
Este plan contard cunha partida singularizada e orzada nos préximos
orzamentos do goberno galego e incluird, en colaboracidn co Colexio de
Psicoloxia de Galiza, unha proposta de ampliacién dos programas xa
existentes.

B) Impulsar un novo marco regulamentario e orzamentario, incrementando
a sUa contribucion, para os Centros de Informacion & Muller co obxectivo
de reforzar e ampliar a rede galega de CIM facendo especial énfase na
creacion destes centros naqueles concellos e comarcas nos que
actualmente non existen ou estan sobrecargados, impulsar a fixacién de

rateos minimas de persoal e favorecer a contratacidon a xornada completa,
como minimo, de todo o persoal que sexa obrigatorio para a acreditacidon
do CIM.

C) Rectificar a sua decisién de privatizar os futuros centros de crise 24
horas para a atencién de mulleres vitimas de violencia sexual e garantir a
prestacion deste servizo desde o sistema publico de saude, con cadros
de persoal suficientes para garantir a atencion presencial e  directamente
ao cargo da administracién publica, asi como a acelerar a sua posta en
marcha nas sete areas sanitarias.

Segundo.- Instar ao Goberno municipal a facer das politicas feministas unha
prioridade na axenda municipal impulsando, entre outras, as seguintes
medidas:

A) Aumentar significativamente os recursos que o Concello de Vigo dedica
a campafas de sensibilizacion en contra da violencia machista.

B) Promover a actualizacion, coa participacion do movemento feminista,

do Plan Municipal de Igualdade de Oportunidades, aumentando o seu
financiamento.

C) Posta en marcha dun novo Programa Municipal de Apoio a Mulleres
vitimas de violencia machista.

D) Reforzar con mais medios o actual Centro de Informacion as Mulleres
(CIM) e impulsar as medidas necesarias, en colaboracion con outras
administracions, para a apertura de dous novos CIM nos barrios de Coia e
Teis.

E) Aprobar e asignar 0s recursos econdmicos necesarios para O
despregamento do “Plan para abolicion da prostitucién” anunciado pola
concelleira de Igualdade no Consello Municipal da Muller do pasado 26 de
setembro de 2024.

Vigo, Galiza, 19 de novembro de 2024.

Asdo.

e

ALCALDE-PRESIDENTE
CONCELLO DE VIGO

